


                                                           

 

 
 

KONTRATA SOCIALE 2023 – 2027 
BASHKIA KORÇË  

 
Përballja e Ofertave Politike (POP), është një nismë  e rrjetit të 12 organizatave të shoqërisë civile 
shqiptare, të cilat punojnë në 12 bashki të Shqipërisë. Në bashkinë Korçë, Kontrata Sociale dhe 
monitorimi i saj realizohet nga Gruaja në Zhvillim Korçë (GZHK).  

GZHK është një organizatë jo-fitimprurëse, e cila ka filluar aktivitetin e saj në korrik 2003 si një 
lëvizje komunitare. Ka një përvojë të gjerë në fushën e çështjeve gjinore, nё punёn me tё rinjtё, 
në fushën e qeverisjes së mirë, monitorimin e buxheteve të bashkive, në advokimin për drejtësi 
dhe barazi. Ajo është e angazhuar për advokim të përgjegjshëm, që ka si pikënisje komunitetet, 
me qëllim që zëri i tyre të dëgjohet, duke i inkurajuar ata për të qenë pjesë aktive në komunitetet 
ku ata jetojnë. 

Kontrata sociale hartohet nga POP në çdo fushatë elektorale gjatë Zgjedhjeve Lokale në Shqipëri. 
Hartimi i Kontratës Sociale bazohet në takime me qytetarë të grupeve të ndryshme dhe bazuar 
në një metodologji për të marrë mendimet dhe prioritetet e tyre.  

Në hartimin e kontratës sociale 2023-2027 janë marrë parasysh kërkesat dhe nevojat e grupeve 
të ndryshme të qytetarëve brenda territorit të Bashkisë së Korçës, me një fokus të veçantë për 
grupet e cenueshme.  

Kontrata sociale prezantohet te të gjithë kandidatët për kryetar bashkie gjatë periudhës së 
fushatës elektorale.  

PRIORITETET KRYESORE 
Prioriteti 1. Forcimi i demokracisë vendore dhe avancimi i agjendës së integrimit evropian në 
nivel vendor 

• Krijimi i një strategjie të re në shpërndarjen e informacionit, kryesisht për ato që lidhen 
ngushtësisht me interesat e qytetarëve dhe ndikimin e jetës së tyre (si: programet e 
ndryshme të nxitjes së punësimit, biznesit, strehimit etj). 

• Faqe interneti lehtësisht e aksesueshme, e përditësuar me të gjitha informacionet e 
nevojshme që nuk kanë nevojë për kërkesë. 

• Vendosja e disa info points të digjitalizuara në pika strategjike të qytetit, me qëllim 
informimin e qytetarëve, kryesisht vizitorëve vendas dhe të huaj.  

• Fuqizimi i mekanizmave komunitarë të përfaqësimit: 

• Këshilli Vendor i Rinisë dhe ndikimi i tij në politikat vendore për të rinjtë. Fuqizimi 
i Këshillave vendorë lokalë si mekanizma konsultues dhe monitorues të politikave 
rinore. 

• Këshilli Vendor i Sigurisë Publike. 
 
 



                                                           

 

• Nevojitet një përmirësim i 
informimit dhe komunikimit të Bashkisë me qytetarët, pasi një pjesë e madhe e 
qytetarëve kanë mungesë informacioni mbi shumicën e shërbimeve që ofron Bashkia, 
sidomos shërbimeve online. 

• Banorët kërkojnë të informohen më shpejt në kohë mbi zhvillimin e takimeve publike 
dhe të Buxhetimit me Pjesëmarrje, në mënyrë që të jenë më të përfshirë në 
vendimmarrje për çështjet që i shqetësojnë. 

 
Prioriteti 2. Nxitja e zhvillimit të qëndrueshëm vendor  

• Kërkohen më shumë programe për të rinjtë me qëllim nxitjen e politikave të punësimit 
për këtë kategori nëpërmjet incentivave për nxitjen e biznesit dhe krijimin e vendeve të 
reja të punës. 

• Prioritizimi i ofrimimit të kurseve me paketa të avancuara (pa pagesë) për të rinjtë që të 
përshtaten me tregun për marketingun digjital dhe mediat sociale. 

• Prioritizimi i ofrimit të internshipeve për të rinjtë të cilët e kanë të vështirë të integrohen 
në tregun   e punës për shkak të mungesës së eksperiencës në punë.  

 
Prioriteti 3. Drejtësia Sociale 

• Njësia administrative Qendër Korçë: Përmirësimi i kushteve të strehimit dhe jetesës për 
familjet në nevojë në zonën e ish-Gjeologjikes.  

• Organizimi i më shumë fushatave ndërgjegjësuese për vetë qytetarët kundër dhunës ndaj 
grave e vajzave dhe dhunës në familje. 

• Kërkohet përmirësim në infrastrukturën e brendshme të Qendrës ditore për të moshuarit 
(fshati Bulgarec), pajisja me ngrohje, shërbim sanitar më i mirë dhe zëvendësim i orendive 
të brendshme pasi janë të vjetruara. 

 

PRIORITETE TË TJERA 

Prioriteti 4. Transport publik i aksesueshëm dhe i sigurtë për të gjithë qytetarët e Korçës 

• Të mundësohet linja e transportit urban tek rrethrrotullimi i Voskopojës, Korçë Qendër. 

• Afishimi i orareve në vendqëndrimet e autobuzëve në të gjithë qytetin. 

• Pajisja me kartën e pensionistit dhe të invalidit për shërbimet publike për banorët e 
Njësisë Administrative Drenovë.  

 
Prioriteti 5. Garantimi dhe aksesi në ujë të pijshëm dhe të konsumueshëm 

• Tek Rruga “Tefta Tashko Koço” (zona tek ish fabrika e qelqit) (Lgj 3) uji i pijshëm është i  
        përkohshëm. 

• Në Njësinë administrative Qendër Bulgarec, fshati Kuç ka mungesë të ujit të pijshëm. 
 
Prioriteti 6. Infrastruktura rrugore 

• Ndërtimi dhe mirëmbajtja e rrugëve, trotuareve dhe sinjalizimit rrugor. 

• Rritja e ndriçimit të rrugëve sipas parimit “Qytete të sigurta”  
 



                                                           

 

 

Prioriteti 7. Shkollat, Kopshtet dhe Çerdhet 

• Analizimi i situatës në të gjithat njësitë administrative rurale dhe investimi për 
përmirësimin e kushteve në infrastrukturë në shkolla në disa zona të njësive 
administrative rurale.  

• Izolimi i lagështirës tek shkolla e fshatit Mollaj, e cila ka ajër shumë të rënduar për shkak 
të lagështisë dhe amortizimit. 

• Shtimi i numrit të çerdheve në qytetin e Korçës. 
 

 
 
 
 
 
Rrjeti “Përballja e Ofertave Politike – POP”, synon të rrisë debatin publik dhe informacionin te qytetarët si dhe orientimin e 
platformave drejt nevojave dhe prioriteteve të tyre. Përmes aktiviteteve projekti synon të forcojë demokracinë shqiptare, duke 
nxitur transparencën dhe llogaridhënien. Përballja e Ofertave Politike - POP, është një nismë  e rrjetit të organizatave të shoqërisë 
civile shqiptare mbështetur nga “Olof Palme International Center” dhe “National Endowment for Democracy.” Anëtarët e Rrjetit 
POP janë organizatat si më poshtë: 

• Qendra “Aleanca Gjinore për Zhvillim”, Tiranë;  

• Qendra për Zhvillimin e Shoqërisë Civile, Durrës;   

• Qendra Rinore Vlorë,  

• Shoqata për Integrimin e Zonave Informale, 
Kamëz; 

• Epoka e Re, Fier;  

• Intelektualët e Rinj Shpresë, Shkodër;  
 

 

• Lëvizja Rinore për Demokraci, Pukë;  

• Qendra Rinore për Progres, Kukës,  

• Rinia për Integrim, Aktivizim dhe Sensibilizim, 
Progradec; 

• Gruaja në Zhvillim, Korçë; 

• Hapa të Lehtë, Vau i Dejës; 

• Tjetër Vizion, Elbasan  
 

 


